
Republika e Kosovës
Republika Kosovo -Republic of Kosovo

Kuvendi - Skupština – Assembly
​​​​​​​​​​​​​_______________________________________________________________________​

Prishtinë, 14. 10. 2019
Forumi për Transparencë Parlamentare

Raport i punës për Legjislaturën VI të Kuvendit
Forumi për Transparencë Parlamentare është themeluar nga Kryesia e Kuvendit të Kosovës, në maj të vitit 2015 dhe shërben si trup këshilldhënës për Kuvendin, në arritjen e standardeve të transparencës parlamentare të përcaktuara në Deklaratën për Parlament të Hapur. 
Forumi është i përbërë nga përfaqësuesit e grupeve parlamentare (nga një deputet për grup), administratës së Kuvendit, si dhe përfaqësues të organizatave të shoqërisë civile.
Gjatë mandatit të kaluar, Forumi ka zhvilluar Planin e Veprimit për një Kuvend të hapur dhe transparent (2016-2020), të cilit i parapriu një hulumtim bazik, për të konfirmuar transparencen dhe hapjen e Kuvendit sipas standardeve ndërkombëtare. 
Me miratimin e Planit të Veprimit, Forumi përcaktoi fushat/aktivitetet që kontribuojnë në rritjen e bashkëpunimit, transparencës, komunikimit dhe efikasitetit të punës së Kuvendit të Republikës së Kosovës.  

Për rrjedhojë, Forumi, nëpërmjet grupeve punuese, ka arritur një varg suksesesh në zhvillimin dhe implementimin e këtij plani: ka filluar transmetimin në internet të seancave plenare, ka krijuar në ueb-faqen zyrtare një nënfaqe për Forumin për Transparencë Parlamentare, ka iniciuar rishikimin dhe përmirësimin e Kodit të Sjelljes së Kuvendit, ka iniciuar rishikimin dhe përmirësimin e Rregullores për qasjen e mediave dhe qytetarëve në Kuvend. Për më tej, Forumi ka organizuar Konferencën Vjetore me temën "Bashkëpunimi i Kuvendit dhe OSHC-ve", tryezën “Kuvendi në Bashkëbisedim me Shoqërinë Civile dhe Mediat për Komunikimin e procesit të Integrimit Evropian: Komunikimi Strategjik dhe Bashkëpunimi Efektiv” (me mbështetjen e GIZ-it), organizoi aktivitetet vjetore për të shënuar Ditët e Diasporës, Ditën ndërkombëtare të Demokracisë etj. 
Gjatë Legjislaturës VI, Forumi përmes grupeve punuese ka realizuar një varg aktivitetesh, me qëllim të promovimit të kulturës parlamentare, qasjes në informata, llogaridhënies, avancimit të teknologjisë informative dhe bashkëpunimit me shoqërinë civile. Po ashtu, në mënyrë të përvitshme ka hartuar planin e punës.
Kështu, gjatë vitit 2017, u lansua sistemi elektronik për përcjelljen e legjislacionit LTS, e cila u mundëson qytetarëve të përcjellin projektligjet në të gjitha fazat e procesit të hartimit të tyre. Poashtu, me qëllim të infomimit sa më të drejtë dhe efikas, në vitin 2018, gjatë Ditës Ndërkombëtare të Demokracisë, Forumi ka lansuar profilet e deputetëve, një platformë online e integruar në faqen e internetit të Kuvendit, e cila u lejon qytetarëve që në mënyrë më efektive të mbajnë përgjegjës përfaqësuesit e zgjedhur gjatë gjithë mandatit të tyre në Kuvend. Po të njejten ditë, është lansuar edhe faqja e Kuvendit në Facebook.  

Për më tej, për të nxitur një komunikim më efektiv midis qytetarëve dhe përfaqësuesve të zgjedhur, në mars të vitit 2018, Forumi lansoi programin “Ditët e Kuvendit”. Gjatë periudhës 2018 – 2019, janë mbajtur 17 takime/debate të hapura me qytetarë në komuna të ndryshme të Kosovës, në të cilat janë përfshirë 75 deputetë dhe mbi 2 000 qytetarë. 

Kurse, në vitin 2019 ka filluar Programi i Edukimit Qytetar, e cili përfshin: 
1. Akademinë e Arsimtarëve të Edukatës Qytetare, më qellim të njohjes për së afërmi me procedurat legjislative dhe punët e Kuvendit në përgjithesi, si dhe bashkepunimit me Kuvendin. Me këtë rast, një takim pune është zhvilluar në prill të vitit 2019, në të cilin 10 mësues patën mundësinë t'i zgjerojnë njohuritë e tyre. 

2. Si vazhdimësi e akademisë, në kuadër të aktivitetit “Ballë për ballë“ me deputetët, arsimtarët kanë marrë përsipër organizimin e debateve me deputetë në shkollat e tyre. Gjatë vitit 2019, jane zhvilluar katër debate të tilla në shkolla, në të cilat nxënësit kanë pasur rastin të dëgjojnë por edhe të ngrisin shqëtesimet e tyre për ballë dy deputetëve (pozitë dhe opozitë).  

3. Vizitat e nxënesve në Kuvend/ Punëtoritë për Demokraci - si rrjedhojë e debateve të nxënësve nëpër shkolla, grupe nxënësish kanë vizituar objektin e Kuvendit dhe kanë marrë pjesë në Programin “Punëtoritë për Demokraci“. 

Për të thjeshtuar punën legjislative dhe lehtësuar raportimin nga Kuvendi, më mbështetjen e NDI-së janë mbajtur dy punëtori me gazetarë të akredituar në Kuvend. 

Që nga prezantimi i Deklaratës Globale për Parlament të Hapur, NDI ka mbështetur Kuvendin e Kosovës, nëpërmjet Forumit për Transparencë Parlamentare, në implementimin e Planit të Veprimit, me qëllim rritjen e transparencës parlamentare dhe angazhimin e publikut në procesin legjislativ.  

Me qëllim të forcimit të kapaciteteve të brendshme, përmbushjes së detyrave të përcaktuara dhe ruajtjes së vazhdimësisë së Forumit midis legjislaturave, gjatë kësaj periudhe, Forumi, me mbështetjen e NDI-së ka angazhuar staf mbështetës, ndërsa ka zgjedhur sekretar të Forumit, sipas detyrës zyrtare, drejtorin e Drejtorisë për Media dhe Marrëdhënie me Publikun“.  

Me respekt,

Musli Krasniqi

Sekretar i Forumit për Transparencë Parlamentare /
Drejtor i Drejtorisë për media dhe marrëdhënie me publikun

